
FOREWORD

The Nagaland Heritage Studies (NHS) is a series of 18 officially recognized
Nagaland languages from classes 1 up to 8. These books aim to teach the
Nagaland Languages using local culture and heritage as its content base and
also promote cultural richness of every tribe and community. The introduction
of the Nagaland Heritage Studies in the State’s schools from 2018 was in
consonance with the guidelines of the National Curriculum Framework (NCF)
2005. The Nagaland Heritage Studies textbooks revised edition covers the
learning needs of the students which have added meaningful illustrations. The
NHS textbooks are evolving to better language learning of Mother Tongue
which is the core basis of one’s identity, history and culture.

The State Council of Educational Research and Training & SCNL would like to
express gratitude to Professor D. Koulie for his contributions.

We would also like to acknowledge the Department of Arts and Culture,
DIPR, all Literature Boards, Tribal Hohos, and the individuals concerned for
their contributions towards the development of Nagaland Heritage Studies
Textbooks.

The Council & SCNL also wishes to extend its gratitude to Smt. Kevileno
Angami, Commissioner & Secretary, Government of Nagaland, SCERT and
School Education for sharing valuable suggestions towards improving/updating
of Nagaland Heritage Studies textbooks.

Lastly, appreciation goes to SCERT and SCNL team members who have

worked hard in completing the NHS textbooks revision on time.

Dated: Kohima the 7" of November 2022.

THAVASEELAN K N.CHUMCHANBENI KIKON
Principal Director (IAS) Director,
School Education, Nagaland, Kohima SCERT, Nagaland, Kohima



Kenei Dieyie

Nagamia teicie kekra leshUmhasi ju di lhou kevor dze su mechu si.
Americamia dieliekevi liethoko teicie krie kerethepfl doki Nagamia kiju nu vor.
Ukoe Britishmia kekuo rizhupfu di vor zo derei leshimhasi mu dieliekeviu
se Nagamia kiju nu leishi. Uko mhatho keviko lielie di Nagamia rei mhasi
kepfhttsa thehie chli zo vor thie kelhou teiu tso. Runa pete nu leshiki pesielie
mu u nuonuo kemele khe thie we u kitiekinu nu Ihou di leshumhasi sedeko
silieliete.

Sirei teicie kekra khenumia dieu nunu leshimhasi phri tuo moketa la u kri
u pfutsanuoko zhovi mu mhasi kekra pejuwazhie. Sirei menuothorta kemonu
Nagaland sorkari-e leshukephriumia bu u kri kelhouzho keviko silie di se
perhei lalie kevi mharhu chulie di State Council of Educational Research and
Training (SCERT) bu puo zha chu kephrudako kese keba la u nei pekrei
bawe. Kephrica ‘Nagamia Zhowe Dzephriko’ (Naga Heritage Studies) iclu
chielie di kephruda khadou 8-1 ketso se Alternative English Udi se kevor-u
valiwaketuo pepikelie ze kephrl kekreikreicliko chiepie siekelhoumia dzevi
medo kebako la Kepenuopfu thezie kekralie kelho chu bawe.

Tenyidie nu kephri meza kevo ki u nuonuo bu si kezhithoko siketuo mengu
di kephridako kese keba silie di u khradi ba.

U krd die nunu u tsiepfumia zhoviko mu u kiji nu ngulieyakezha lhenu
kinyiko dze si pedelie tse Nagamia nuonuoko rei yiedi kekreimia ze kepeyie
mu kemetsa volieketuo pemhi ba ketho.

Mhasi puoma kenyi hamhieko se u kelhoumhasi bodeko chulie di mia
ketsekezieu chu phre volie Uthienyu.

Secretary General,

KepHRU 1

MHapHRUkHuko (51-100)

Nhicuko cha kerunuo nunu keruikrietho-u medzi di mhaphrikhuko
ketsau bu rierie mu kesieso di thushulie.

Hiepengou, Mepfu, Hiedia, Ker, Ser




Nko keze mhaphriukhu 51-100 ketso phri khe.

— Hietheniesorou

— Hietheniethenie

— Hietheniethetha

9] — Hietheniethepfu

— Hiethepfiiepuo

_ Hiethepfiiekenie

— Hiethepfliese

— Hiethepfliedia

— Hiethepfluiepengou
- Hiethepfluiesorou

— Hiethepfiiethenie
) — Hiethepfiiethetha

A. Mhaphrukhu 51 — 80 ketso leshukhu nunu thulie.

B. Pekhrotsa mharhiko meholie. Mhaphriu zako thushiulie.







C. Mhaphrukhu 81-100 ketso leshiukhu nunu thulie.

D. Mhaphriikhuko mu puo zako rhie kemezeshiilie.

82 Hietheniepuo

63 Hiesourouedia

71 Hiethethaekenie
59 Hiepengouekenie
90 Hiethepfu

88 Hietheniese

95 Hiethethaethetha
52 Hiethepfuepengou
73 Hiesorouese

64 Hiepengouethepfi

E. Mhaphrikhuko kekrau bu rierie mu kesieso di thu voshiilie.

Hiesorouepengou | Hietheniethepfu Hiethepfuethetha

Hiesorouekenie Hiethetha Hiethepfuesorou
Hiesorouedia Hietheniethenie Hiethepfuethepfi
Hiesorouepuo Hietheniethetha Hiethepfuethenie

Hiesorouese Hietheniesorou Krie puo




KepHRU 2

Kephriu nu kemeriko:

1. Umo za kekreikreikecuko sikelie.

2. Umo za kekreikreikecuiko si kekreikelie.

3. Umo zako pu mu thu toukelie.

4. Kephriu medzi di ketsokeshiiko pu toukelie.

Hello a zeko. A za Azo.
Nko keze umo za kekreicuiko phri khe.

Udipo
Uteikhie -
'} Ukiamie
Umhimie &
3 U fhi
Umeco _ ' Hephd
4 Umeri
Ubouthu  ___ | ‘,
/ 7 Umeli
;5 ——— Ubouco
/(u e % Uhuwhe
Udziekinuo i T
{ \ }— Ukhoudza
Uphikinuo |

Dojukecu:

A. Umo za kekreicuiko thushiilie.




B. Umo za hako thushiilie.




C. N zemia puo kedalie sidi umo zatho sikelieko kepushulie.
D. Diechako phrushi di stiu kedipuo pu ba shi-e chieshiilie.

1. U phizhunie nu pengou pengou ba phreya. U _ HI __
N
2. Udzie ketseketuo la hau se morosuo. U ___ _ THU
3. Udziezhinie nu pengou pengou ba phreya. UD _
KI__ O
4. Teisonhie kezuya. _ H __
5. Umhinie mhonubaya.U__ | __ _ |

E. Bouhou nu umo zatho 10 pfhushilie.

F. Umo rhilie di puo za kekreikecuko thushilie.




KepHRU 3

Puoteiko

Teicie puo nu puotei kekreikreikeci dia baya.
Suko liro Bayie, Metsu, Therii mu Teiso.

1. Bayie teiki tei le partaya.

Nyiepou pou partaya.
Santou pruo tezie whi baya.




2. Metsu teiki tei le setaya.

Teisozha cha mu teizeizha dziitaya.
Teile teiki themiako dzu krie pekra setaya.




3. Theru teiki tei meku za lertaya.

Hateiki seinyuko pie sedetaya.




4. Teiso teiki tei mekutaya.

Teisozha dziu mu teizeizha chataya.
Thechu huora pekrie krutaya.

A. Mharhiko meho di puotei puotouu puo khro thushilie.

B. Ketsokeshuiko kelashilie.

1. Metsu teiki teisozha mu teizeizha kikemhietaya ga?
2. Theru teiki seinyuko kikemhietaya ga?
3. Kicukipuo nyiepouko pou partaya ga?
4. Teiso teiki teisozha mu teizeizha kikemhietaya ga?

C. Puotei n keneitho-u rhishi di puozie pie kenheshilie.




D. Mirhiko pie puoteiko ze rhie kemezeshilie.

A

]
o
Q

<

-

Teiso

Metsu

Bayie




E. Puotei kekreikreici mirhiko meho di puo dze dieca
20-30 mese pie nethe puopuo thushiilie.







KepHRU 4

U Nagaland/Districtko

MU Yietseko

Kephriiu nu kemeruko:

1. Kicukipuo Nagaland State pesielie shici mu
Nagaland state siezanuoko sikelie.

2. District 16 — ko za sikelie.

3. Yietse 17-ko za mu siiko lhouyakezha districtko sikelie.

4. U die nunu Niathu, Niakra, Peso mu Pekhro
sikelie.

5. Yietse kekreimia dze si nyukelie.

Teicie 1963 Rude zha NAGALAND w@,s
1 nhie Nagaland State PHYSICAL :
pesielie. Puo siezanuoko
liro 6 hakoha- niakratsa
Assam, niathutsa Myanmar,
pesotsa Arunachal Pradesh
mu pekhrotsa liro Manipur.
Nagaland State nu district

keresorou ba. Suko liro

Kohima, Dimapur, Peren, ¢

Wokha, Zunheboto, Phek, “"“’i z

Kiphire, Mokokchung, fmjj@g %

Tuensang, Longleng,Noklak, < I

Mon, Chiimoukedima, 0 /57 .
Tsemenyu, Niuland, Noklak ‘gjf e T
mu Shamator. Nagaland I S b

seluoba-u liro Kewhira.
Nagamia Yietse 17 - ko S




district Kerekenie nu baya. Sikosu Angami, Ao, Chakhesang,
Chang, Khiamniungan, Kuki, Konyak, Kachari, Lotha, Phom,
Pochury, Rengma, Sumi, Sangtam, Tikhir, Yimkhiung mu
Zeliang. Yietse puopuoci puo thuo puo kelhouzho, puo pfhe
puo die mu puo pfhe puo nei ba phreya.

Nagaland-e puo kiju sq. kms. 16,579 ba. Teicie 2011
nuolhoutstiphrii nu puo nuolhou so 19.79 ba. Teicie 2011
nuolhoutstphrii nu thu mu phri sikecu krieza 79.55 ba.

A. Hako kelashulie:

1. Kicukipuo Nagaland State pesielie ga?

2. Peso, Pekhro, Niathu mu Niakratsa Nagaland siezanuoko za
thushilie?

3. Peso, Pekhro, Niathu mu Niakratsa district za thushulie?
(Nagaland kijit mharhi-u meholie)

4. Nagaland nu yietse kitsuo ba ga?

5. Nagaland nu district Keresorouko za thushiilie?

B. Nagaland kiju mirhi rhishulie di puozie pie kenheshiilie.
Mirhiu nu district keresorouko (16) za thushilie.

C. Kepethamia diecha phrukeshuiko runyilie di ‘puotou’ mo
‘kekri’’shi-e thushulie.
1. Nagaland nu district 16 ba.
2. Dimapur-e Nagaland seluoba-u.
3. Sangtamko-e Tuensang mu Kiphire district-nie nu lhouya.
4. Rengmako Tseminyu nu lhouya.
5. Nagaland tierie pekhrotsa liro Assam ba.




D. Thechu kemethuoko nu diecako thu tseishulie.
1. Nagaland-e puo kiju ba.
2. Teicie 2011 nuolhoutsuphri nu puo nuolhou
ba.
3. Teicie 2011 nuolhoutstiphrii nu thu mu phri sikecu
krieza ba.

E. Runyukecu mhatho.
Kepethamia bu bouhou nu keba Nagamia yietseko
lukihaki nu puo puo di pete phrii petoshilie.
Kephrinuomia bu suu rinyu di yietse za sikelieko
rhieshiulie.

Lotha Kuki
Phom Khiamniungan
Konyak Chang
Yimkhiung Kachari
Sangtam Tikhir
Zeliang Chakhesang
Sumi Ao
Rengma Angami
Pochury

F. Chiketuo:
Yietse kekreimia kenie pfhulie di unie ki nu mha hako dojulie:
1. Uko kikemhie di “N za supuo ga?”
Mu
2. “Vibazo mo?” icii u die nunu puya ga?




KepHRU S

Tso Puo Mmu CHiekrRu Puo Dze

(Nagamia Dzeyie)

Kephriu nu kemeruko:

1. Puoca si tou di thedzeu phru puotoukelie.

2. Diesako si toulie di kepu nu mu kethu nu sekelie.

3. Thedzeu puotou nunu lephralie. Susie thedzeu nu
kethekrekecuu silie mu Chiekru-u do kevi sikelie.

4. Thedzeu kepukeshu sie u kele pu la parlie kevi
chiikelie.

5. Dzeyie kekrei phri la nyukelie.

6. Die pukeci dorhuiko sikelie.

Thiedzii va puo Tso puo
teisonhie vo riciu puo nu
dzii krie seiya.

Siru  khunhie puo
puoe dzuu kriecbo ba di
ngulie. Sila puoe puo nei
mo se di sie, “Supuo Tso
Kekuo-u dzii pekriewate
ga? A ki kezhamia morei
a ze ketoucumia zo kemosie
hau chulie kenjii!” idi puoe
Khurhii puo ketsepie supuo
dziu pekriewa ba shikecu
pfhita.




Sula Khurhi-ue ricuu
tsutsa kho. Sitse puoe
Chiekru puo rucuu khie
nu puo ki ho ba di ngulie.
Khurhii-ue Chiekru-u penuo
phi di sie, “He! Tso Kekuou
n gei puo nei mothor bate.
No runyo thiecu la puo dzi
bie pekriewa bate. Puo ki
kezhamia morei puo ze :
ketoucumia zo kemosie hakemhie chulie kenju udl puoe
pu bate” idi Khurhi-ue puta. Sitse Chiekru-ue tosie puo
mehoshu di puomie puo zoupie Khurhiiu tsiishiu di sie, “No
vo di Tso Kekuou ketsoshiuicie puomie a mie kemhie meluo
mu meguo ba mo mo shi” ita.

Sula Khurhu-ue Tso-u ki la vo di sie, “O! Tso Kekuou an
dzii bie pekriewa kebau
ze kesewate,” ishu. Sidi
puoe Chiekru-u mieu
khapie Tso-u tsushu di
pucu, “Puoe puomie
puo ketseshiintsumun
mie rei puomie kemhiei
meluo mu meguo ba mo
mo shikecu si nyuya le”
sishu.

Tso-ue Chiekru-u mieu mehoshiu di puo thuo puomie
mehoshu ru puomie-e tsathor mu nyhanyhaketa la michieta.
Puoe khunuo hau zha mu kemeriecu puota meciete idi lepie
michie seta. Sidi puoe ta ketsa nu vota mu susie riicu khiera
puo ngu sa mota.




A. Ketsokeshuko kelashulie:
1. Thedze hanu kebako za thushiilie.
2. Kedipuo la Tso-u puo nei mota ga?
3. Supuo dziu pekriewa ba ga?
4. Khurhuu Chiekru-u ki kedipuo pu ga?
5. Chiekru-u Tso Kekuou preite me?
6. Chiekru-u dielie kicupuo ketsepie Tso Kekuou tsii ga?
7. Thedze thelanu supuoe supuo preita ga?

B. Diechako nu puotou mu puotou mo ikecu thushiulie.
1. Tso-u Khurhiu gei puo nei mota.

2. Chiekru-ue rucuu bie pekrieshushu ba.
3. Tso-u ki kezhamia morei puo ze ketoukecumia rubei
dziu bie pekrielie kevi zo.
4. Chiekru-ue puo mie pie Khurhiiu zeshu.
5. Tso-u Khurhuu mie ngushu di michieta.

C. Puoca puotou kebako nu zasi hau ( v ) khashiilie.

1. Ricu
(a) keru kecu ( )
(b) ruzie ( )
(c) dzikhou ( )
2. Dzukrie
(a) kecieki ( )
(b) runyo pie dzi bie perhu ( )
(c) dzuisa ( )
3. Kekuo
(a) kuo/metei ( )
(b) zivi ( )
(c) puomie keju khunuo ( )




4. Kede

(a) unou meyie ( )

(b) meri ( )

(c) mia ketshukecu ( )
5. Thanhya

(a) thavi ( )

(b) thakhie ( )

(c) thasuo ( )

D. Diecha puopuo thushulie:

(a) Thedze puo sedeu:

(b) Thedze puo metsuo-u:

(c) Thedze puo thelau:

E. N khadou nunu thedzeu pu keyie lashiilie.




KepHRU &

U Krilnuo PfHeneiko

Kephriu nu kemeruko:

1. U krunuo pfhenei zako sikelie.

2. Kephruca cau si tou di phriikelie.

3. Kephriucau medzi di ketsokeshuiko kelashuikelie.

4. Diecha keruil nunu kephriicau kepu sikelie.

5. U thuo u kriinuo pfhenei mu seyie kekreimia pfheneiko
khrie mu rhu sikelie.

Hanie za liro Balie mu Abunuo.
Hiekoe pfhenei hakemhieko seya.




Thenumia teicie 5 nunu vo teicie 12 ketso kipuo neikhro nei
menei, kekravachi mu pfhemhoudzieya. Sirotaciimoreicizie
pie u vo khaya. Thenumia teicie 13 mu sukezie ki riiu za parlie
tse kekra vachi mu loramhoushii chiecha se sedetaya. Teicie
16 nunu 20 morei ral parta tse ketei vachi di loramhoushi
se u chie chaya. Hau teiu nu ruunuoko loramhoushu dzieya.
Ruunuomia teicie 20 mu sukezieta ro ketei vachi di pfhemhou
se u chie chataya.




Thepfumiae terha pie u mo gei rha pfuya.
Ukoe lohe dzieya. Ukoe keshiinei meneiya.
Thepfumia bu seyakezha rutsonyie kro puo
liro tsuiphie, zunuopa, dziepa, cuzie, chiecha,
ziemie mu phiso.

tsula seya.

Thepfumiae zhie, ringou
mu pezhii seya. Ukoe uko
mhatho nu, ruhoukecii nu
mu ngumvumia dzie nunu u
yalieketuo la runyie hako seya.




Dojukecu:

A. Hako kelashiilie:
1. Thenumia pfhedzieko za thushiulie.
2. Thepfumia pfhedzieko za thushiulie.
3. Thenumia chiechako za thushilie.
4. Thepfumia nei puo za thushilie.
5. Thepfumia seyakezha themo-rutso-u za thushilie.
6. Chiepha su kedipuo ga?
7. Thepfumia u tsu gei seyakezhau use kedipuo lGiya ga?
8. We kicuikipuo u pienyie hako seya ga?

B. Puoca puotou kebako nu zasi hau (v') khashilie:

1. Thenumia u mo pekhrotsa seyakezhau.

a) terha b) chiecha c) keshunei d) kecu
2. Thepfumia se u phi nu seyakezhau.

a) kenyie b) pfhe c) phiso d) dziepa
3. Thepfumia u mo pesotsa rhapfiyakezhau.

a)terha b) dziepa c) zhie d) tsuphie
4. Thenumia u dzie nu seyakezhau.

a) pfhe b) khori c) pezhu d) kethuo

5. Thepfumia u tsii gei seyakezhau

a) rungou b) tsula/tsuphie c) kecu d) terha
6. Thenumia dzieyakezha pfhe.

a) chiecha b) kenyie c) cuzie d) loramhoushi




C. Keriichukeci mhatho.
Yietse kekreimia pfhenei n kenei puo pushilie. No kedipuo
la stiu n nei ga? N zemia puo ze di kepushiilie.

D. U kriinuo pfheneiko donu nu pfhenei yopuo rhishilie sidi
puo za thushiilie. (Thepfuko bu thepfumia pfhemeneiko
mu thenuko bu thenumia pfhemeneiko rhilie)

E.Niekhadounuukrinuo pfhemeneise kepekiekeciuteisozha
puo keseshiilie. Sunhie nie thuo nie krinuo pfhemenei
morei pienyie puo se phre vorlie. Ketheru di nie zemia
ki pfhemenei morei pienyie siiu dze, puo kemeyie mu no
kedipuo la siiu n neiya shi-e kepushulie.




F. Mirhiko mehoshiilie sidi yietseko pie mirhiko ze
kemezeshilie.

Konyak

Zeliang

Kuki

Pochury

Sangtam

Khiamniungan

Yimkhiung

Rengma




KepHRU 7

Huovyo 5a (Geizo)

Huoyo sashilie
Huoyo le pesou sashilie
Huoyo rukhie sashiilie
Huoyo khrie sashulie : <
Tsiu huoyo vaketsi sashulie
Huoyo mephruo sashiilie
Huoyo si pesou sashiilie
Mhakehoupuorei huoyo sashii ro
Suu thezhi, zivi mu mouya.

Kelhoukhrienuo Savi




A. Geizo-u krotse/dziese mu miali idi phrishulie.
B. Die hako ca silie.

1. Le pesou -unounu mha medo sekeci.

2. Rukhie - ruguo mehokecu, yakecu.
3. Khrie - mia khriekecu.

4. Vaketsu - huoniehuo kejo vakecu.
5. Sipesou - mha puo si pevikuokelie.
6. Thezhu - kevazhukecu, u krukecu.

C. No mha kikemhiekecu kro puo nunu mia khrie, mia kejo va
mu mia nou silie vi shi le menuo di thushiulie.

D. Diecako pie diecha huo chushiilie sidi siiko n khadou pete
la phru petoshiilie.

Le pesou, Rukhie, Thezhu




KepHRU 8
U KHie U MHou NHaboko - |

Kephriau nu kemeriko:
. Nhaboko rhiu mu puo zathoko sikelie.
. Kephrucau phrii mu puo ca sikelie.
. U thuo u die nunu u khie u mhou seiboko pfhu kekrei
se par di puo za thukelie.
. Seiboko mu suiko se kedipuo chuya shi-e suko dze
pukelie.
. Seiboko kemeyie cau silie mu suko ruguo, peselie
morokesuo sikelie.
6. Kephrica nunu dieko separ diecha chii sikelie.

We u khie u mhou nhako puo rhi kekreikreikecii ngu baya.
Nhabokoe puo kerheiro kenyi vie puo. Ukoe ha mu ruchi
memie baya. Uko rei kruolieya. Nhaboko u la se morokesuo
se kro puo. Nhaboko huo zha mu meteiya. Kekrei huo we cu
mu mekreya.




Rupruo (Alder) Tehou (Pine) Leiteitsa (Banyan)

Nhabo kezhako:
Nhaborikrie,zhamumeteikeciuiko
Use seibo Uya. Suko puoco kra
se baya. Suko doutoupfiu thaya. Puoco
Seibo metsuo ki lUse puobo  Puonyi
iya zo. Seiboe teisli, nhasi mu
seidei/seigeila khashuya

Puobo

U khie u mhou seibo ngulieyakezha kro puo liro:

Phrie (Oak), Rupruo (Alder), Tehou (Pine), Chiede (Fig),
Liteitsa (Banyan), Zomhou (Naga Tenga), Pfhu (Walnut), Ganya
(Mechinga), Ciehuhusenuo (Gooseberry), Shiihuo (Orange),
Miakruciehu (Peach), Plom (Plum) mu Chievu (Simul).

A. Nhaboko puo rhilie di puo gei zatho kekreikeciiko tha mu
thushulie.




B. Hako kelashilie:

1. N khie n mhou seibo ngulieyakezha kro puo za
thushulie.

2. N khie n mhou nhasi ngulieyakezha kro puo za
thushulie.

3. Seidei mu seigeila khashiiyakezha seibo huo za
thushulie.

4. Seibo puo mha kimhiecuko nu seya ga?

5. Kiudi seibo use kerheiro nyi ute ga?

6. We seibo pete wiwa ro kimhietatuo ga?

C. Riehoubou nu dielou khakeshuiko pie thechii kemethuoko
nu thushiilie.

Nhasi, teistu, pfha, leiteitsa, ha, memie

1. Ciehuhusenuoe bo puo.
2. Seibo kezha puo teisii khashulyakezhau
use bo isiya.
3. boe nhasi mu seigeila khashiiya .
4. Seiboe teinia nu khapie u tsliya.
5. Seibokoe kerheiro kenyi vie puo kekreilamonyu ukoe
mu bayakect la.

D. Dielou hako pie diecha chushdulie:
Zha, cu, rukrie, memie, nhasi, teisii, seibo, mekre.

E. Nie teiboura nu seinyu kekreicuko huo pakengupie n
leshiida nu kulie di siiko za thushilie.




KepHRU 9

U KHie U MHou NHaboko - I

Kephriu nu kemeruko:

1. Kephricau phri mu sikelie.

2. U thuo u die nunu u khie u mhou nhabo kecuiko pfhi
kekrei separ di puo za thu sikelie.

3. U khie u mhoura tsase, nhamenge, rokra, mu boreiro

ngulieyakezhako si kekreilieketuo.

Nhabo keciiko kese zhoko sikelie.

U thuo u die silie keriti nunu nhabo kecuiko dze

pukelie.

o b

Nhabo kecuikoe seiboko ki cuya.

Uko bokoe mese mu mekre.

Uko rikrie phiya mo.

Tsaseko, nhamengenuo, boreiro mu rokra hakoe nhabo
kecuko.




Tsasekoe nhabo kecuko. Hako puo bo mu puo cokoe ci,
mese mu meteiya. Neipounuobo, shuhuobo, ruomvibo,
hakoha u khie u mhou nguliekezha tsasekote.

Nhamenge:

Nhamengeko rei nhabo kecu zo. Uko boko mene mu pejoya.
Ukoe thekhri huoyo rubei la lhouyakezha zo. Nyietso,
ruphie, telha mu shiidza hako u khie u mhou ngulieyakezha
nhamengekote.

Nhabo huoe thachi mu puo riubei tha pedoulieya mo. Ukoe
nhabo kekrei morei sei kekrei pie uko tou morosuoya. Nhabo
hako Uise boreiroko isiya. Nhabo hako puorei chuya. Puoreiko
vo sei kekreiko vireilie di puo tou metei se baya. Bel, tsituo,
iskus, riiciimu paes, khube hakoe u khie umhou ngu bayakezha
boreirokote.

Rokra:

Nhabo huo kiji nu kra vozhiya. Nhabo hako use rokra isiya.
Nhabo hako puo bo thachuiya. Ukoe tha pedoulieya mo. Rumo
mu dziimou liro u khie u mhou rokrakote.




A. Hako kelashilie:

1. No cuyakezha nha puore kethengu huo za thushulie.

2. Boreiroko puosi morei puonyu ciiyakezha huo za
thushulie.

3. Rokra si cilyakezha kenie za thushiulie.

4. No n ki ki tezie chuya me? Sura nu mha kikecii kro puo
pelhou baya ga?

vy

. Diecha hako ketho mo moshi-e pushiilie.
. Tsasekoe ba pechalieya mo.
Boreirokoe metei di puo thuo tha pedoulieya.
Nyietso ha nhamenge puo.
Tsasebokoe mene mu pejoya.
Rokrabokoe sei kekrei pie uko tou morosuoya.

OpwN

C. N khiera ga, nhasi, ganyu no cuyakezhako thulie di
se puobou puo kruthokecu nu thushilie.

Tsase Nhamenge Boreiro Rokra

D. Die pukecui mhatho
N Khieumhou nguliekezha nhabo kehoupuorei (Tsase,
Nhamenge, Boreiro, Rokra) se khadou nu vorlie. Diecha
2 morei 3 nunu suiu nhabo kikemhiekeci puo shi mu puo
kese zho huo kepushilie.




E. Chii dojukecu tei:

Kepethamia kekhruohi se di mha hako chiilie:

* Thechu puo pfhulie di suu pie nie khadou tezie chulie.

* U ra ngulieyakezha nha tsiako mu nhaboko pelhoulie.

* Khadou nunu nhicuko ketsepie krotse peli chilie di uko
bu ketheri tezieu mezalie.

* Tezie nunu ngukelieko pie kezalie morei ze pie khadou
kinyi chulie vi.




KepHRU 10
PHicHUMiIa RHukeci

Nagamia zhovi

kekra baya. Suko

u pfutsanuokoe se

u petha vor. Zhovi
suko donu phichumia
rhukeci sii puo.

U Nagamia kelhouzho
nu phichumia rhu
morokesuo cha kekra
nunu thashuya.

Phichiimia puo kibou
nu tuo ler ro we sie
thalie di theba periepie
puo tsiishit morosuo.




Phichiimia puo die pu tha
ro, we tsei di puo pfhe
runyt morosuo.

Thehouko nu we
phichumia bu die pu
riekecu pfhelie morosuo.

We kehoukipuorei phichiumia
kelu rie morosuo.




We chilie kevi pete nu, phichiimia khruohi morosuo.

Zhovizhoko su kelhouzho kayie nu u kinyi zo. We siko
mhakipuorei rikra mota morei pejiwa suo.
Phichiimia rhukeshi geinu u kelhouzho riiguose balieya.




Dielou cako:
1. U puotsanuoko - u puonuoko puoko.

2. Zhovi - thezho kevi.

3. Therhu - huoniehuo rhukecu, mia bu rhulie
kesu.

4. Medie - mia ruchi shirheikecu.

5. Kelhouzho kayie - u dze u se.

A. Ketsokeshuko kelashilie:

1. Phichumia kibou nu keler ki no kedipuo chiit morosuo
ga?

2. Phichumia puo die pu bakecu ki no kimhie morosuo
ga?

3. Nagamia kelhouzho kevi kikemhiekecu puo u
puotsanuokoe se u pethashii ga?

4. Kedipuo la we Nagamia kelhouzho keviko rukra mota
morei pejiwa suo ga?

B. Kethocu nu ‘u’ mu kemeda diephrako nu ‘mo’ idi thushilie:
1. We medie di phichumia richu rie morosuo.
2. We phichimia khruohi suo.
3. We phichumia die ze morosuo.
4. We phichumia chatha keviko ze suo.

C. Dieca kesa sikelieko pie thechii kemethuoko nu thushilie

zhovi, kelhouzho kayieko, therhu, upfutsanuoko-e, medie

1. Chupahimia mia kelukecu ha khakeshi zasi.
2. A kru-e pie a pethashii.

3. Teicie kekra voketa ki rina hau sedeshu.
4. U krunuo ruguolie morosuo.

5. Puoe mia pete gei seya.




D. Bouhou nu mia rhukecit mu mia rhu kemo thezho kropuo
khapie ba. Stiko phrushiilie sidi thezhoko kho kekrei pie
pekhrotsa bouhou puotou-u nu khashilie.

Mia ze mha kezakecu Dieca ‘N pezie rei’, ‘A kejo’ mu
‘N pezie’ hakemhieko pukeci
Die kemedie mu keviko pukecu Mia rhiekeci

Mia die pukeba ki mia pfhe riinyikecu Mha mehoukecu
Thezhoko varhuokecu Kerhuko lukihaki kelhoukecu
U thuo u mesa chukelie Mia prulikecii

Mha puo pienyu kebau ngulie moketa Puotei se toukelie
ki u nou meyieketa

Mia Rhukeci Mia Rhu kemo

E. Kecapushiilie:
Krotse chulie di phichumia rhukecu cayie kekrei kro puo
separ kecapushiilie.

